
GODIŠNJI IZVJEŠTAJ ZA 2020. GODINU
Aktivnosti UFFBiH u 2020. godini su počele održavanjem 37. sjednice Upravnog odbora i 11. sjednice Skupštine UFFBiH 29. 02. 2020. u hotelu Terme. 

Na prijedlog Upravnog odbora UFFBiH, usvojen je zapisnik sa 10 sjednice Skupštine UFFBiH, usvojen je Izvještaj o radu za 2019. godinu, koji je podnijela predsjednica UFFBiH,  Financijski izvještaj za 2019. godinu kojeg je podnio blagajnik UFFBiH, i Godišnji plan aktivnosti za 2020. godinu. 

Na prijedlog Davora Arslanagića odlučeno je da se poduzmu aktivnosti na formiranju Sportske sekcije u sklopu UFFBiH.

Nakon sjednice Skupštine, svi delegati i članovi Upravnog odbora imali su organiziran ručak u hotelu Terme.

U skladu s odlukom Skupštine, kupljen je projektor za potrebe UFFBiH.

Godišnji plan aktivnosti sadržavao je veliki broj aktivnosti planiranih za 2020. godinu od čega su najvažnije bile: 

Održavanje tečaja manualne limfne drenaže, 2. dio, 

Tečaj Normalnog pokreta i Osnovnog tečaja Bobath koncepta, 

Održavanje 4. međunarodnog kongresa fizioterapeuta BiH u Neumu, 

Tečaj KE-OMT,
Kao i druge aktivnosti koje su za cilj imale osnaživanje UFFBiH, zakonsku regulativnu profesije i kontinuiranu edukaciju članova.

Na žalost, pojava pandemije Corona virusa u svijetu i kod nas, zaustavila je sve planirane aktivnosti UFFBiH. Zbog pandemije su odgođeni svi planirani tečajevi i seminari kao i 4. međunarodni kongres fizioterapeuta BiH.  
Zbog pandemije je otkazana i Generalna skupština ER WCPT koja se trebala održati 06. – 08. 05. 2020. u Pragu. Izvršni komitet ER WCPT je donio odluku da se prvi dio skupštine (glasanje o pojedinim točkama dnevnog reda i izbor novih članova izvršnog komiteta ER WCPT) održi online. Jedna od točaka je bila i izbor alternativnog člana Izvršnog komiteta ER WCPT za koju je kandidaturu poslala i predsjednica Mirjana Dujmović, a na prijedlog Upravnog odbora. Većinom glasova članica ER WCPT, Mirjana Dujmović je izabrana za alternativnog člana Izvršnog komiteta ER WCPT. Delegat na skupštini ispred UfuBiH je bila Mirjana Dujmović, predsjednica. 
WCPT uvodi novi branding – Svjetska fizioterapija (WPT) i radi na promociji istog. Kako se pandemija sve više širila u Europi i svijetu, svjetska fizioterapija (WPT) i zemlje članice su aktivno počele raditi na kreiranju dokumenata koji će biti od pomoći svim članicama WPT i fizioterapeutima. Svi dokumenti su dijeljeni članicama, a predsjednica UFFBiH je prevela prvi od njih pod nazivom Smjernice za rad s COVID-19 pacijentima u akutnoj njezi. Dokument je objavljen na Facebook stranici UFFBiH i na stranici WPT za BiH.
Nizozemska kraljevska asocijacija fizioterapeuta (KNGF) je napravila Preporuke za rehabilitaciju nakon COVID-19 bolesti i velikodušno podijelila sa svim članicama ER WPT.

I ovaj dokument je prevela predsjednica UFFBiH i podijelila članovima UFFBiH kako bi se što bolje pripremili za rad s pacijentima oboljelima od COVID-19. 

Cijelo vrijeme pandemije, Upravni odbor je održavao komunikaciju i donosio odluke online. Tako je odlučeno i da se 4. kongres, planiran za 04. – 06. 09. 2020. odgodi, a novi datum održavanja kongresa je definiran za 21. – 23. 05. 2021. godine.
Predsjednica je kontaktirala Davora Krešića, direktora marketinga hotela Sunce u Neumu i postignut je dogovor da svi uvjeti koji su ranije dogovoreni za održavanje kongresa ostanu isti.
Na poziv članova UFFBiH zaposlenih u Lječilištu Reumal u Fojnici, a zbog teške situacije u kojoj se nalaze i zbog problema s upravom Lječilišta, u julu 2020. su predsjednica UFFBiH i Jasmin Avdović u svojstvu predsjednika KZTFBiH otišli na sastanak s upravom Reumala. U razgovoru su pokušali doći do nekog rješenja za nastalu situaciju i probleme uposlenika Reumala. Na sastanku su dobili obećanje uprave Reumala da neće biti otpuštanja radnika i da će svi radnici biti zbrinuti.

Kroz online zasjedanje, Upravni odbor UFFBiH je donio odluku štampati prevedene postere i letke koje je pripremila WPT u povodu Međunarodnog dana fizioterapeuta. Letci i posteri na temu rehabilitacije i COVID-19 su štampani i poštom poslani u sve poslovnice UFFBiH, a predsjednici poslovnica su iste dalje distribuirali u sve ustanove u kojima rade fizioterapeuti.

Na prijedlog predsjednice UFFBiH, Upravni odbor je odlučio organizirati seriju seminara na temu Rehabilitacija nakon COVID-19 koji bi imali za cilj educirati članove UFFBiH i ujedno im pomoći da se što bolje snađu u situaciji koja je svima bila nepoznata.

Planirani su seminari u Sarajevu, Mostaru, Tuzli, Fojnici i Bihaću i to tako da dio prezentacije pripreme Damir Operhal (Sarajevo), Ljuba Vidačković (Mostar), Nedim Gradaškić (Tuzla), Dženita Pinjo (Fojnica) i Sanja Omanović (Bihać), a dio bi pripremila predsjednica Mirjana Dujmović. Na žalost, kako je pandemija sve više zaražavala i članove UFFBiH, sve prezentacije za ovaj seminar je napravila i prezentirala predsjednica Mirjana Dujmović. Tri teme su prezentirane na seminarima: Smjernice za rad s COVID-19 pacijentima u akutnoj njezi, preporuke za rehabilitaciju nakon COVID-19 bolesti i Fizioterapija prsišta.
Prvi seminar je održan u hotelu Terme na Ilidži za područje Sarajeva, 19. 09. 2020. na kojem je odziv bio jako mali.

Drugi seminar je održan u Mostaru, 17. 10 2020. na kojem je odziv bio znatno bolji i pokazan je veliki interes za teme o kojima je bilo riječi.

Na seminaru u Tuzli je bio dobar odziv i kolege su pokazale veliko zanimanje za dokumente prezentirane na seminaru.

Seminar u Fojnici je održan 24. 11. 2020. i imao je veliki broj polaznika i oni su pokazali interes za dokumente koje je predsjednica prezentirala na seminaru.

Seminar u Bihaću nije održan zbog slabog interesa članova iz poslovnice Bihać.

Zbog svega navedenog, Upravni odbor je odlučio štampati Priručnik za fizioterapeute na temu Rehabilitacija nakon COVID-19 kojeg je pripremila i obradila predsjednica Mirjana Dujmović

Uodlukom Upravnog odbora, Priručnik je štampan u 50 primjeraka i poštom dostavljen na adrese svih ustanova u kojima rade članvoi UFFBiH, a pdf format Priručnika je poslan svim zainteresiranim članovima UFFBiH. Zbog velikog interesa za Priručnik nečlanova i kolega iz regiona, odlučeno je da se pdf format priručnika pošalje svim kolegama koje uplate simbolični iznos od 10,00 KM na žiro račun UFFBiH.
Iako je planirano da se drugi dio Generalne skupštine ER WPT održi dan prije Europskog edukacijskog kongresa u Luvenu, Belgija, zbog pandemije je odlučeno da se i taj dio održi „live online“ preko Zoom platforme. Drugi dio Generalne skupštine ER WPT održan je 09. i 10. 10 2020. preko Zoom platforme. Skupštini je prisustvovalo 29 delegata od 35 članica ER WPT. U radu Generalne skupšine ER WPT online je sudjelovala predsjednica Mirjana Dujmović.
Na početku zasjedanja, delegatima se obratila predsjednica ER WPT Esther-Mary D'Arcy, predsjednica WPT Emma Stokes i predsjedavajuća Skupštine Sarah Bazin.

U prvom dijelu sjednice, svi delegati su, alfabetskim redom podnijeli kratki izvještaj o situaciji u njihovoj zemlji i kako se nose s pandemijom Corona virusa. Većina delegata je prijavila probleme s adekvatnom opremom za rad u uvjetima pandemije, a mnoge, bogatije članice su navele različite vidove podrške svojim članovima. 

U daljnjem toku zasjedanja, donešena je odluka da za tri radne grupe ER WPT fokus u narednom periodu bud u teme karcinom i mišićno-koštani poremećaji na radnom mjestu koje su u skladu s politikom Europske Unije.

Rasprava se vodila i o načinima za unapređenje obrazovanja fizioterapeuta na fakultetima i mogućnostima obrazovanja u doba pandemije. 
Daljnja diskusija je vođena na temu socijalne vrijednosti fizioterapije i kako se to odnosi na pojedine zemlje članice.

U poslijepodnevnoj sesiji se raspravljalo o istraživanju na temu regulacije profesije u pojedinim zemljama i na koji način bi to istraživanje moglo pomoći u procesu zagovaranja regulacije profesije. 

Također se raspravljalo i o mogućnostima za poboljšanje rada ER WPT i podrške zemljama članicama.

Dodijeljene su nagrade ER WPT za 2020. Rolandu Crapsu iz Belgije i Natalie Beswetherick iz Ujedinjenog Kraljevstva za doprinos u radu ER WPT. 

Većinom glasova je usvojen prijedlog Plana aktivnosti Radnih grupa ER WĆPT za period 2020. - 2022.

Uz poštivanje svih epidemiooških mjera, 08. 11. 2020. održana je 37. sjednica Upravnog odbora UFFBiH kojoj su prisustvovali svi članovi Upravnog odbora osim Sanje Omanović i Ljube Vidačković koje su spriječene zbog samoizolacije.

Na sjednici su analizirane aktivnosti od zadnje sjednice Upravnog odbora. Upravni odbor je donio odluku o raspisivanju natječaja za izbor sljedećih članova Upravnog odbora UFFBiH:

· Predsjednik UFFBiH

· Predsjednik Skupštine UFFBiH

· Blagajnik UFFBiH

· Sekretar UFFBiH

· Predsjednik Odbora za obrazovanje i usavršavanje

· Predsjednik poslovnice Zenica- Središnja Bosna
Natječaj je raspisan, a Poziv za natječaj i Obrazac za kandidate su objavljeni na web i Facebook stranici UFFBiH i poštom poslani u sve ustanove na adrese glavnih fizioterapeuta. Rok za prijavu na natječaj je 31. 01. 2021.

Odlučeno je i da se štampaju kalendari za 2021. godinu i zbog toga kontaktiraju svi potencijalni sponzori kako bi kalendar štampali u većem broju primjeraka. 

Na istoj sjednici je odlučeno da se naredna sjednica Upravnog odbora, ako to epidemiološka situacija bude zahtjevala, održi online. 

Nastavljaju se aktivnosti na organizaciji 4. međunarodnog kongresa fizioterapeuta BiH u skladu s mogućnostima. Zaduženje kontaktirati predložene članove Znanstvenog/Naučnog odbora kongresa dobila je predsjednica UFFBiH, kao i potencijalne licencirane voditelje radionica na kongresu.

Predsjednica Znanstvenog/Naučnog odbora kongresa, Dženita Pinjo je dobila zaduženje prepraviti Upute autorima i dodati temu COVID-19.  
Na poziv za sponzoriranje kalendara javilo se pet sponzore: Iskra medical (Ark), Inel BiH, Electronic Design, Cydonia i Osteomedic. Kalendari za 2021. godinu su štampani i distribuirani svim glavnim fizioterapeutima koji su trebali iste podijeliti članovima. 
Iako je pandemija Corona virusa utjecala na aktivnosti UFFBiH, nastojali smo raditi aktivno u skladu sa situacijom i dalje pomažući članovima da kroz kontinuiranu edukaciju usavršavaju svoja znanja i vještine i rješavajući probleme kako je to situacija s pandemijom nametnula. 

Svjesni smo da uvijek može biti bolje, ali za unapređenje rada UFFBiH potrebne su sugestije i prijedlozi i naših članova. 

